
Este niimero monografico sobre ecofeminismo(s) insirese no marco dos
ensaios que promoveron a equiparacion das mulleres e que apareceron desde a
era moderna en varios paises europeos, como acontece co do autor francés
Frangois Poullain de la Barre en De la educacién de las damas (1671) ou The Equality
of the Sexes (1673) ou cos das britdnicas Mary Astell, A Serious Proposal to the Ladies
(1694-97) e Mary Wollstonecraft, Vindicacién dos dereitos da muller (1792), e con
moitas outras pensadoras que desde o renacemento puxeron en valor a
necesidade de que as mulleres foran consideradas en pe de igualdade tanto desde
o punto de vista intelectual como dos seus dereitos civis como cidadds. As

mulleres o os animais foron a mitido equiparados e considerados como seres

subsidiarios, coa finalidade de coidar, axudar ou ofrecer subministraciéns na
sociedade patriarcal. A defensa dos animais xa fora posta en valor polas
sufraxistas britdnicas, que -ademais de reivindicar o dereito ao voto- se
mostraron claramente en contra da viviseccién dos animais non-humanos como
un comportamento carente de ética e de empatia.

Na actualidade xorden as éticas animais (Marvin e McHugh) e as éticas
ambientais (Kheel) como resposta ds carencias do sistema patriarcal, que tifia
unha perspectiva egoistamente antropocéntrica e carecia dunha visién holistica
do mundo e das especies. Acontece que a explotaciéon dos animais e das mulleres
acaba converténdose, en dltima instancia, nunha instrumentalizacién da propia
raza humana no seu conxunto con finalidades materialistas. Aplicouse unha
perspectiva utilitarista ou mesmo de homo oeconomicus, na que todo se basea na
utilidade ou rendibilidade para o patriarcado da sociedade industrial. A posicién
secundaria do xénero feminino deriva do androcentrismo, no que os varéns
ocupan o punto mais elevado da escala social e familiar e, nese marco, tanto as
mulleres como os outros seres da terra son subsidiarios e estdn ao servicio dos
varéns, ate o punto de que mesmo os animais poden chegar ao extremo da
extinciéon debido ao propio consumo ou o desfrute do patriarcado imperante
(Haraway).

Desde esta perspectiva interseccional co ecoloxismo, e que actualiza os
feminismo(s) dos séculos XX e XXI, os ecofeminismo(s) prestan atencién ds
mulleres desde unha 6ptica que fuxe non sé dos intereses do androcentrismo,
senén tamén das limitaciéns do antropocentrismo, que unicamente ten en conta
4 especie humana (Holland-Cunz), co obxectivo de ser mais globalizadora coas
especies da terra toda e coa terra mesma. Como no caso dos feminismos, non se
considera que o pensamento ecofeminista sexa monolitico senén que admite
visiéons diferentes, e mesmo contraditorias, coa finalidade de que todas as
posiciéns das mulleres poidan estar incorporadas a este marco tedrico e ao
movemento, e mesmo poidan evolucionar ao longo do tempo (Mickey ix). Esto
estd reflexado en publicaciéns como a titulada Ecofeminism in Dialogue (Vakoch e
Mickey). Porén, pode haber mesmo outras denominaciéns para este enfoque tales
como “feminismo ambiental,” “feminismo ecoléxico,” (Warren “Ecological”)
“xénero e medio ambiente” (Villanueva), ou “ética e xustiza feminina global”

(Sturgeon, Donner, Sze). Outro dos elementos que hai que ter en conta é que as

perspectivas criticas ecofeministas non son unicamente de corte tedrico, senén
que tamén tefien influencia nos activismos sociais nos que as mulleres e os grupos
animalistas participan, tendendo deste modo pontes entre as donas e os varéns,
capaces de recofiecer que os comportamentos androcéntricos e antropocéntricos
existentes non permiten o desexado equilibrio no planeta (Peralta). Ademais, non
parece conveniente a disociacién entre os postulados tedricos e os movementos
sociais, para evitar enrocarse nos binarismos como por exemplo
natureza/cultura, razén/emocién, home/muller, como sucedeu no pasado, e
que non tefien levado a solucionar nin o androcentrismo nin o antropocentrismo,
xa que non se pode avanzar socialmente sen a necesaria concienciacién e
cooperacién dos varéns e da poboacién en xeral e a stia aplicacién social (Lépez
Llamas). Tamén hai que ter en conta que este enfoque ecofeminista se
desenvolveu primordialmente no contexto europeo e norteamericano, pero
tamén ten raigame en paises en desenvolvemento fora desta drea xeografica,
como expén Vandana Shiva na stia obra Staying Alive: Women, Ecology and
Development (1988).

Foi no ano 1860 cando se acufiou o termo ecoloxia da mao do zodlogo
xermano Ernst Haeckel, pofiéndoo en relacién coas teorias evolucionistas de
Charles Darwin. Sen embargo, a ecoloxia como disciplina cientifica foi
desenvolvida polos botdnicos norteamericanos na derradeira década do século
XIX (Kingsland 1-2). Esta perspectiva de andlise da realidade natural foi
relacionada co feminismo pola escritora de orixe espafiola Francoise D’Eaubonne
en 1974, cando acundu o termo ecofeminismo. A sta idea estaba centrada na loita
contra a explotacion utilitarista do medio natural pola accién dos homes, da
mesma forma que fixeran histéricamente coas mulleres, que eran consideradas
de segunda, en termos de Simone de Beauvoir, reflexados no titulo da sta obra
O sequndo sexo (1949). Os estudos postcoloniais tamén puxeron de manifesto a
imposibilidade de se manifestaren dos / das subalternos, como menciona Gayatri
Spivak no seu artigo de 1998, os que foron considerados como os “outros” (as
mulleres, os procedentes do Sur global, os pobres). Outro exemplo do antedito
enfoque é o exposto por Graham Huggan e Helen Tiffin nas sdas andlises sobre
o marfil e os elefantes en Postcolonial Criticism (2010: 141-161).

Unha forma moi clara de expofier os postulados dos que parte o

ecofeminismo é o utilizado por Emily Carr en 2016: “Un: o feminismo implica as

ATLANTICAS-Rev. Int. Est. Fem. 2023, 8, 1, 1-16
ISSN: 2530-2736 | | https:/ / dx.doi.org/10.17979 / arief.2023.8.1.9439 3



Lorenzo-Modia

andlises das estruturas de dominacién. Dous: a ecocritica explora os principios
tedricos da interdependencia da vida. Tres: o ecofeminismo xorde na interseccién
da xustiza de xénero, os dereitos animais, e a conservacion de medio ambiente”
e engade que todo este cambio implica necesariamente un cambio lingiiistico
(160).2 A critica ecofeminista é unha das escolas de critica literaria pero tamén é
recofiecida como corrente filoséfica (Warren Ecofeminist), nun momento de
cambio no que se interrelacionan os saberes cientificos e 16xicos coa finalidade de
mellorar en igualdade o mundo circundante e os seres vivos que nel habitan. Os
estudos criticos sobre animais humanos e non-humanos e a nosa relacién con eles
tamén deben ser considerados desde a perspectiva ecofeminista (Sands, Ortiz).
A andlise lingiifstica e literaria dos textos que unha cultura produce, tanto os de
ticciébn como os de non-ficcién, permitenos apreciar as estruturas de dominio que
afectan 4s mulleres, aos animais e 4 terra. Esa é a razon pola que a critica literaria
e cultural é unha disciplina pertinente e necesaria en tanto que propicia nesta
ocasion un debate cientifico, filoséfico, ético e tamén estético (Estévez-Sad e
Lorenzo-Modia).

O anterior non evita que houbera, e haxa, quen rexeita o ecofeminismo
desde dous puntos de vista contraditorios entre si, ben porque se presta mais
atencién ao feminismo que & ecoloxia ou viceversa. En todo caso, nestes debates
non se rexeita a Optica e s6 se discute sobre a proporcionalidade dos argumentos.
Isto ponse de manifesto nos traballos de Slicer e Fox, pero é ben certo que non é
unha arela nova xa que as feministas xa defendian esta reivindicacién a prol dos
animais a finais do século XIX, e no XXI téfieno incorporado ao seu ideario sen
renunciar aos patréns de xénero e 4 loita contra as estruturas de dominacién
existentes, e que polas stas caracteristicas intrinsecas aféctanlles global e
individualmente e tamén ao medio no que se moven. Evidentemente, os
dualismos home /muller, ptiblico/privado, natureza/ cultura tefien permitido a
explotacién doutros humanos e humanas (especialmente), e tamén dos non-
humanos, polo tanto, o ecofeminismo é unha posicién ética mais ampla, unha
misiéon enraizada nas correntes feministas de respecto e coidado a todas as
especies.

Como se indica na mera mencidon do titulo do libro de Alicia H. Puleo,

2 As traduciéns son propias salvo indicacién en contrario.

Claves Ecofeministas: Para rebeldes que aman a la Tierra y a los animales (2019), no
segundo cuarto do século XXI xa non se pode entender o feminismo sen ter en
conta tanto a terra como a todos os seres, humanos e non humanos, que nela
habitan e deberia facerse na perspectiva filoséfica inclusiva do grego Epicuro,
que admitia no seu xardin do cofiecemento non sé homes libres senén tamén
mulleres. Pero esta corrente non foi a imperante na civilizaciéon occidental a partir
dos romanos, e o antropocentrismo non considerou en pé de igualdade aos
outros seres relegados a segunda categoria, que inclufan non sé as mulleres senén
tamén 4 natureza no seu conxunto. A equiparacién das mulleres coa natureza xa
existe no patriarcado, coa consecuencia de telas relegadas a seren de segunda.
Polo tanto, convén realizar unha disociacion da tradicional asociacién das
mulleres coa natureza e dos varéns coa cultura. Asi, seguindo a Kate Sandilands
(“Ecofeminism and Its Discontents” 95), esta nova asociacidon coa natureza e o
ecoloxismo das propias mulleres parte dunha reconceptualizacion das relaciéns
entre os vardéns e as mulleres, dunha nova concepcién do xénero e tamén do
establecemento dunha nova conexion co entorno natural, cos animais e coa terra
na que habitan. O trato co planeta, pois, non pode estar disociado da cultura e
das nosas concepciéns globalizadoras, de forma que non se extermine o seu
potencial e que sexa posible a coexistencia harménica de todos os seres vivos.
Tendo en conta que tamén a nosa percepcién da natureza é un constructo
(Sandilands), o que é pertinente é ter unha nova concepcién da terra, non como
elemento a dominar, senén coa que debemos establecer unha nova relacién
(Mathews), & que temos que comprender e coidar (Gruen).

Hai moitas pensadoras e filésofas en Espafia que analizan con esta
perspectiva este feito, entre elas podemos citar a Angélica Velasco Sesma, no seu
ensaio La ética animal: ;una cuestion feminista? (2017). O que se propugna non é s6
un espazo de sororidade entre mulleres senén que o feminismo se converta en
ecofeminismo cunha perspectiva ética e que incorpore non so 4 terra senén aos
animais que deberian estar en perfecta simbiose no ecosistema que habitan.

Outro dos elementos a ter en conta na andlise dos ecofeminismos € a stia
interseccionalidade e a relacién co concepto de posthumano. Esta tltima
denominacién provén da ciencia ficcién e analiza a evolucién humana en relacién
coa suia interaccién coa tecnoloxia, o que fai albiscar una reconceptualizacion da

humanidade distinta do concepto renacentista imperante ate de agora, no que o

ser humano era o elemento central. Os pensadores contempordneos creen que
esta suposta centralidade, por unha parte estd en proceso de cambio debido ao
avance da tecnoloxia, e, por outra, leva & civilizacién a un camifio sen saida,
ademais de considerar que as mulleres e 0os animais non formaban parte activa
desta centralidade. Unha das autoras que conceptualizan o posthumanismo é
Rosi Braidotti aducindo que o posthumanismo introduce un cambio cualitativo
no noso pensamento e permitenos dar sentido s nosas identidades flexibles e
multiples, en particular ds das mulleres (1-2).

Estes conceptos estdn relacionados con Jacques Derridd e o seu estudo
sobre a intima relacion entre os animais humanos e non-humanos (2002), tamén
cos dos filésofos Félix Guattari e Guilles Deleuze que se cuestionan as
consecuencias negativas do sistema socio-politico no que vivimos en occidente
no libro subtitulado Capitalism and Schizophrenia (2005). Sen embargo, autoras
como Haraway aducen que estes fil6sofos fan unicamente postulados tedricos e
non descenden 4 realidade da vida das mulleres reais. Ante a situacién social
actual, Victoria Aragén, na stia obra de 2022, propén como solucién 4 crise global
o ecofeminismo e o decrecemento, como férmula alternativa de progreso.

Greta Gaard no ano 2007 analiza as relaciéns inter-especies, o
ecofeminismo e o posthumanismo. Hoxe en dia estase abordando tamén que os
afectos son importantes, non como elementos de sentimentalismo habitualmente
relegados ao sexo feble, senén como elementos importantes na ética
contemporanea, que ten que incorporar a empatfa como un valor positivo nos
comportamentos humanos e na ética do coidado dos outros que ten que basearse
na xustiza e na equidade. Esta foi unha perspectiva xa defendida polas feministas
desde a primeira onda. Isto é tamén o que postula Ana de Miguel, que equipara
a explotacién das mulleres na prostitucién coa explotacién animal (2015). Nesta
mesma lifia da explotacién das mulleres tense manifestado Rosa Cobo, que ten
conectado a pornograffa tanto co capitalismo (2018) como co poder patriarcal
(2020).

Para rematar este apartado tedrico convén mencionar que Gaard, na sta
obra de 2017 fala de ecofeminismo critico, alertando sobre a idea de que esta
perspectiva non ¢ algo estdtico, senén que ten que estar en constante revision e
debemos cuestionarnos os nosos comportamentos como método de dubida e

contraste.

Este volume consta de oito artigos da man de diferentes investigadoras e
investigadores de seis universidades diferentes e dunha entrevista coa escritora
Marilar Aleixandre, académica numeraria da Real Academia Galega e
galardoada co Premio Nacional de Literatura 2022. Nestes artigos analizanse
diferentes tipos de textos e artefactos culturais, entre eles, textos autobiograficos,
de ficcién, liricos, ensaisticos, asi como series de television, en linguas galega,
casteld e inglesa. Os enfoques son ds veces comparatistas entre distintos sistemas
culturais. Os textos analizados pertencen aos sistemas literarios seguintes:
Irlanda/Irlanda do Norte, Reino Unido, Espafia, Italia, a antiga Iugoslavia,
Sudéfrica, Bostwana e Galicia. Noutros casos estdn centrados nos estudos de
traduciéon e como os enfoques postcoloniais, postmodernos, feministas e
transnacionais son aplicables desde o punto de vista da traducién.

O primeiro dos ensaios, de autoria de Maria Xestis Nogueira Pereira, é o
titulado “Poesia, espolio e degradacién medioambiental: Unha lectura desde o
ecofeminismo” analiza un corpus de poesia de tematica medioambiental escrita
por autores e autoras galegas como Maria Reiméndez, Lupe Gémez, Dores
Tembréds, Marilar Aleixandre ou Dario Xohdn Cabana no novo milenio. O
traballo céntrase en poemas que evocan agresiéns ao medio ambiente como
parques edlicos, explotaciéns mineiras ou construcién de encoros. Tamén estuda
poesia post-Prestige, isto € un amplo ciclo poético destinado a expresar a relaciéon
entre a contaminacién nas costas europeas, especialmente as galegas, provocada
polo accidente dun barco con esa denominacién e a dificultade da vida de todas
as especies humanas e non-humanas nas costas. Neste artigo identificanse as
dobres agresiéns sufridas pola muller e a natureza, desde a perspectiva da
ecocritica.

O artigo da profesora Ana Acuiia Trabazo, da Universidade de Vigo, en
torno a “Voces da infancia aniquilada” presenta outro aspecto dos estudos
galegos cunha mirada sobre os animais e a infancia en contextos de guerra en
diferentes paises, entre deles Italia, a antiga Tugoslavia, e Galicia e como o seu
sufrimento pasa a ser unha invisibilidade, especialmente no caso dos animais,
pero tamén no caso dos animais humanos nos seus primeiros anos de vida.
Seguindo os postulados de Rosi Braidotti e Paul Ricoeur as escritoras das que
este artigo se ocupa primordialmente, Susana Séanchez Arins, Montse Fajardo e

Asun Berndrdez Rodal son avaliadas en tanto que reflexan as memorias de nenos

e nenas durante o escuro periodo da guerra civil espafiola e do posterior
franquismo.

O seguinte artigo é da autoria da doutora Maria Eugenia Perojo Arronte,
da Universidad de Valladolid, titulado “A Comparative Study of the British and
Spanish Nineteenth-Century Reception of Felicia Hemans”. Nel ponse de
manifesto como a arriba mencionada poeta romadntica, que tivo unha grande
repercusion no seu tempo no Reino Unido, comparable coa dos seus comparieiros
Wordsworth, Coleridge ou Byron, tivo unha recepcién en Espafia directamente
relacionada coa relevancia no seu pais. Sen embargo, esta recepcién non ten sido
avaliada con ecuanimidade pola critica. Hai que ter en conta que os liberais
espafiois exiliados no século XIX tiveron un rol fundamental na consolidacién da
fama desta poeta no mundo hispdnico e no recofiecemento das poetas do
movemento romdntico, non recollidas como se merecen nas historias da
literatura e nos procesos de estudos de critica feminista da literatura desde o
punto de vista transnacional.

O ensaio presentado polos investigadores José Igor Prieto-Arranz, da
Universitat de les Illes Balears e Maria Gomez-Martin Novoa da Universidad de
Oviedo abunda nos estudos comparados en relaciéon coa novela histérica
publicada en Espafia e no Reino Unido escrita por mulleres. A personaxe
utilizada nos textos é unha raifia britdnica de orixe espafiola como reza o titulo
do artigo: “La extrafia ignorada. Estudio comparativo de Catalina de Aragén
como personaje en la novela histérica britdnica y espafiola contempordnea de
autoria femenina.” O estudo analiza como as escritoras que abordan outros
periodos histéricos desconstrien tanto os discursos de identidades nacionais
como os roles de xénero e os analizan desde unha perspectiva de critica feminista.
As novelistas britdnicas analizadas son multipremiadas e mesmo tefien versions
das stas obras en peliculas e series televisivas, converténdose en artefactos
culturais, o cal reflexa o interese dos textos analizados e o0s enfoques
ecofeministas aplicados. As autoras britdnicas son Philippa Gregory, Alison Weir
e Hilary Mantel, e as espafiolas estudiadas son a escritora e historiadora Pilar
Queralt del Hierro, Magdalena Lasala e Almudena de Arteaga. Catalina de
Aragén aparece como personaxe en todas estas novelas, por exemplo en The
Other Boleyn Girl (2001), The Constant Princess (2005), e en The Spanish Princess
(2019) de Gregory. Weir, pola stia parte ten publicado Katherine of Aragon: The

True Queen (2016). Mantel é a tinica muller que gafidu o prestixioso galardén
Booker Prize por duas veces, e é autora de Wolf Hall (2009) e doutras novelas nas
que aparece a aristocrata natural de Alcald de Henares. As escritoras en casteldn
tamén tefien publicado textos sobre esta filla de raiffia espafiola Isabel I e de
Fernando de Aragén, como por exemplo Catalina de Aragon. Reina de Inglaterra
(2002) da man de Almudena de Arteaga.

O estudo a seguir, de Juan Miguel Zarandona, titilase “La traduccién al
espafiol de los escritos autobiograficos de Bessie Head, A Woman Alone (1990),
desde una perspectiva feminista y transnacional.” Este profesor da Facultade de
Traducién de Soria (Universidad de Valladolid) presenta unha anélise de relatos
de vida dunha autora de orixe sudafricana e botswana estudando co marco
tedrico do proceso traductoldxico a textos dunha escritora mestiza, 4 que se lle
pode aplicar o concepto de hibridacién. Neste traballo tamén se nos presenta a
asoballada terra africana da escritora cunha aproximacién & sda figura e 4 sta
obra. Outra das aportaciéns deste traballo é o estudo das politicas de traducién
das editoriais en lingua casteld, que habitualmente non permiten a visibilizacién
das escritoras do sur global desde unha perspectiva postcolonial. Ao tempo,
desde unha perspectiva psicol6xica e psicosocial Jungiana nos achegamos 4s
dificultades, e mesmo &s traxedias, das vidas das mulleres no cono sur africano.

O ensaio de Noemi Pereira-Ares leva por titulo “Moda, subalternidad y
ecofeminismo en clave socio-literaria: Brick Lane, de Monica Ali.” O seguinte
traballo da profesora da Universidade de Santiago de Compostela trata tamén a
posiciéon das mulleres nas antigas colonias do imperio britdnico, pero neste caso
en Asia. Neste traballo faise unha aproximacién ecofeminista ao mundo da
moda, que lonxe do glamour das pasarelas, se centra na orixe dos produtos
utilizados para a vestimenta e os seus efectos nos ecosistemas, como esas
materias primas pasan polas maos creativas das mulleres e se converten tanto en
obras de arte como en obxectos de consumo. Sen embargo, de forma indisoluble
co anterior as mulleres que traballan nos talleres da industria da moda son
mantidas nunha posicion de subalternidade social, e mesmo na ilegalidade dos
talleres clandestinos tanto en Londres como en Bangladés, e condiciéns penosas
ate o punto de que recentemente varios destes edificios colapsaron e arderon coas
costureiras dentro. Todos estes elementos son analizados a través da opera prima

da novelista Monica Ali, natural de Daca, cidade epitome da moda rapida

comercializada en occidente e da escravitude das obreiras do téxtil na orixe dos
produtos. Outro dos elementos abordados neste traballo é o da moda como unha
posible forma de subversion ante a sociedade patriarcal por parte de mulleres de
orixe postcolonial e que volven & metrépole para interpelar as stias politicas en
relacién coa explotacién das mulleres e da natureza tanto no terceiro mundo
como en occidente.

Pola stia parte, Rubén Jarazo Alvarez (Universitat de les Illes Balears), no
artigo titulado “It's fucking tiny:” Road Movies, Urbancentricity and Gender
Immobility in Derry Girls (2018-),” amplia o abano de ensaios deste volume
monogréfico cun traballo sobre unha serie televisiva en torno & vida en Irlanda
do Norte, en concreto na cidade de Derry. Esta comedia estd situada no contexto
anterior ao cesamento do fogo no Norte, no que a violencia segue larvada. Un
dos elementos salientados no estudo é a desigualdade das rapazas da serie na
que se estd mostrando a preeminencia dos varéns e a construcién das
masculinidades baseadas no dominio do territorio e na stia hexemonia. Nos
estudos contemporaneos unha das lifias de investigacién que estdn avanzando
neste momento son precisamente os estudos das masculinidades e a suda
correspondencia coas desigualdades das mulleres. O estudo, centrado nun dos
episodios da serie, presenta unha andlise ecofeminista, e analiza a forma na que
os varéns adolescentes procuran o control do espazo publico en detrimento das
rapazas e dos seres vivos en xeral. Outro dos elementos explorados é o da
particién da illa de Irlanda e as expectativas dos e das adolescentes en canto ao
futuro desde o punto de vista social e politico. Todo isto esta relatado en clave de
comedia de pubertade e apropidndose dos cédigos cinematograficos doutros
subxéneros como o filme de estrada, os de gangsters e os da épica histérica e
subvertindoos para aportar novas significacions contemporaneas. Tamén se trata
de pofier en cuestion o status quo mediante a confrontacién cos valores
tradicionais representados pola autoridade e as stias normas, que os acaban
levando & sociedade de consumo e ds adicidns, sen ter en conta a dimension da
violencia sectaria na sociedade na que estdn medrando. A través da iconografia
dos vehiculos analizanse o mundo rural e os valores da ecoloxia e da civilizacién
e as diferencias de como os homes e as mulleres poden acadar un lugar no mundo
actual.

O artigo que segue, da pluma da profesora da Universidade de Santiago

de Compostela Manuela Palacios Gonzailez, titulado “Vieiros literarios do
ecofeminismo en Galicia e Irlanda,” presenta una moi innovadora estrutura e
contidos. A autora presenta na introducién a conceptualizacién do ecofeminismo
critico a través das interrogaciéns sobre o mundo e sobre os construtos propios
que determinan o noso modus vivendi. Experta en aplicar modelos ecofeministas
as literaturas galegas e irlandesas (2017, 2019a, 2019b, 2020), Palacios desefia
posteriormente unha estrutura de obras creativas ou micro-ensaios encargados a
unha morea de escritoras/investigadoras galegas e irlandesas premiadas que
dialogan sobre ecoloxia e xénero en pequenos textos que se aportan para abondar
no pensamento en acciéon por parte de mulleres creativas e que se expresan
mediante verbas en acto. En ocasiéns estas autoras fan reflexiéons sobre as stias
propias publicaciéns e mesmo aportan probas graficas dos seus referentes, polo
que adquiren o dobre valor de seren traballos ensaisticos sobre as stias propias
publicaciéns e os seus referentes. As sete galegas das que podemos ler o seu
ideario son: Maria Alonso Alonso, Tamara Andrés, Lara Dopazo Ruibal,
Rosalia Fernandez Rial, Maria Reiméndez, Rexina Rodriguez Vega e Lorena
Souto. As oito autoras irlandesas que colaboraron neste artigo son as seguintes:
Sarah Clancy, Eithne Hand, Alice Kinsella, Catherine Phil MacCarthy,
Maiighréad Medbh, Annemarie Ni Churreain, Mary O’'Donnell e Grace Wells.
O propio artigo presenta apuntes biogréficos de todas elas nas que se aprecian as
similitudes e tamén as stas diferenzas, xa que traballan diferentes xéneros
literarios, son activistas e participan tamén nos medios de comunicacién e nas
institucidns literarias de prestixio dos dous paises. Asf, este traballo da profesora
Palacios, ao tempo que é un traballo académico incorpora longas citas de
escritoras que enriquecen o ensaio coas stias aportacions. O artigo concltie cunha
andlise comparativa entre as reflexiéns das autoras galegas e as irlandesas en
tanto que as primeiras usan a lingua galega como elemento de resistencia
namentres que as irlandesas perderon a stia na invasion inglesa, na que tamén
perderon as drbores da illa, moitos dos animais que vivian nos bosques, as stias
propiedades e o sistema socio-politico preexistente que rematou na particiéon da
illa. Por dltimo, a bibliografia da conta tanto do marco teérico que informa o
artigo como das obras das autoras que contribuiron ao mesmo.

O ultimo traballo presentado neste volume € una entrevista realizada por

Maria Jests Lorenzo Modia 4 académica de niimero da Real Academia Galega,

a escritora, tradutora e catedrdtica de Diddctica das ciencias experimentais da
Universidade de Santiago de Compostela, Marilar Aleixandre, e galardoada co
Premio Nacional de Literatura 2022. A razén desta entrevista estd na vocacion
bioléxica da autora, que a levou a ter unha brillante carreira profesional neste
campo, e tamén na sda vocacién de escritora, activista e feminista, que
necesariamente confltiie no ecofeminismo desde Galicia, e todo isto 1évao a cabo
usando e promovendo a lingua galega como vehiculo de comunicacién e de
cultura desde a stia chegada a Galicia no ano 1973. Esta entrevista estd precedida
por unha introducién 4 sda extensa obra analizando as claves que a informan e
as motivaciéns que a levaron a ser unha escritora prolifica ao tempo que fai
labores de dinamizacién do patrimonio galego.

En conclusién, este monogréfico presenta un ramo de artigos sobre
ecofeminismos por autores e autoras de diferentes paises, en particular de
Galicia, Espafia e Irlanda nos que se realiza unha avaliacién critica sobre esta
perspectiva, tanto no seu marco tedrico como na aplicacién practica en textos

filmicos e nos diferentes xéneros literarios e culturais en xeral.

